
   Ĕçкĕ

   Сергей Кириллов | Сăвă

   Хăнисем:

Аслă Атăл шывĕ урлă

Эпир ишсе каçрăмăр;

Упа каçман çырма урлă

Эпир каçса килтĕмĕр.

Вăрă-хурах курмарĕ,

Упа-кашкăр сисмерĕ,

Тăшман хирĕç пулмарĕ,

Йĕпе çумăр пусмарĕ.

Аслă çула тухрăмăр,

Чĕннĕ çĕре çитрĕмĕр.

Уçăр часрах хапхине,

Кӳртĕр пире картишне.

Эсир хăна кĕтетре?

Сăра ĕçме чĕнтĕр-и?

Ăснă сăри — перекет!

Ĕçме-çими — перекет!



Хуçисем:

Чипер сывă килтĕр-и?

Иртĕр, иртĕр тĕпеле,

Ларăр сĕтел хушшине,

Астивĕр-ха апатне.

Хăна килех тăтăр-ха,

Эпир ĕçсех тăрар-ха!

Пуçанаçăм,

тав сана! [...]

  